
謝雲松寄惠青藤

作者：藍仁　明

本作品收錄於《藍山集/卷04》

仙藥驅風力最靈，九華山裏老藤青。

三更花露調氷椀，一斗松醪倒石缾。

博士傳方消痼疾，衰容涉世保餘齡。

更煩大筆重題品，續入神農本草經。

新詩妙藥兩難酬，令我平生宿疾瘳。

弱足便堪扶杖起，閒情先想出門遊。

邑中佳句爭傳誦，海上仙方費逺求。

强欲追隨成二老，莫將天驥笑氂牛。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

